
1. ᐊᑐᐊᒐᑦ ᑎᑎᕋᖅᓯᒪᓂᖏᑦ 

ᐃᓄᓕᕆᔨᒃᑯᑦ ᐃᑲᔪᖃᑦᑕᕈᒪᕗᑦ ᑎᒍᙳᐊᖃᖃᑦᑕᖅᑐᓂ ᐃᓚᖏᓪᓗ ᒪᓕᒡᓗᒋᑦ ᐱᔭᕆᐊᖃᖅᑕᖏᓐᓂ 
ᐊᒻᒪ ᐊᑲᐅᓂᖅᐹᒥ ᓱᕈᓯᕐᒧᑦ.   ᑖᓐᓇ ᐊᑐᐊᒐᖅ ᓇᓗᓇᐃᔭᐃᔪᖅ ᐱᔪᓐᓇᖅᑎᑕᐅᔪᓂᑦ 
ᐊᖏᖅᑲᐅᒍᓐᓇᖅᑐᓂᑦ ᐱᔭᕆᐊᖃᕐᓂᖏᓐᓄᑦ ᓄᑕᖅᑲᐃᑦ ᒪᒃᑯᑦᑐᐃᓪᓘᓐᓃᑦ ᐸᖅᑭᔭᐅᔪᓄᑦ.  

2. ᒪᓕᒃᑕᐅᔭᕆᐊᓖᑦ 

ᑖᓐᓇ ᐊᑐᐊᒐᖅ ᒪᓕᒃᐳᖅ ᐅᑯᓂᖓ ᐊᑐᖅᑕᐅᓯᐅᓄᑦ:   

(a) ᐃᖅᑲᓇᐃᔭᕐᕕᐊ ᐃᓄᐃᑦ ᖃᐅᔨᒪᑐᖃᖏᓐᓂ ᒪᓕᖃᑦᑕᕈᒪᕗᖅ ᓲᕐᓗ ᐱᔨᑦᑎᕐᓂᖅ 
(ᐱᔨᑦᑎᖅᑕᐅᓗᑎᑦ ᐃᓚᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᖓᓂ), ᐋᔩᖃᑎᒌᖕᓂᖅ 
(ᐃᓱᒪᓕᐅᖅᐸᒡᓗᑎᑦ ᐅᖃᖃᑎᒌᓂᒃᑯᑦ ᐋᔩᖃᑎᒌᖕᓂᒃᑯᓪᓗ), ᐃᑲᔪᖅᑎᒌᓂᒃᑯᑦ 
(ᐃᑲᔪᖅᑎᒌᖕᓂᒃᑯᑦ ᐱᓕᕆᖃᑎᒌᒐᓱᐊᖅᑎᓪᓗᒋᑦ).   

(b) ᓄᓇᕗᒻᒥ ᑎᒍᙳᐊᖃᖃᑦᑕᖅᑐᓄᑦ ᐃᑲᔪᕋᔭᖅᐳᑦ ᐃᓅᖃᑎᒌᑦᑎᐊᕐᓂᒃᑯᑦ (ᐊᓯᒥᓂ 
ᐃᒃᐱᒍᓱᑦᑎᐊᕐᓗᑎᑦ, ᐃᓅᖃᑎᒌᖕᓂᒃᑯᑦ ᐃᓅᖃᑎᒥᓂ ᐸᖅᑭᖃᑦᑕᐅᑎᓂᒃᑯᑦ) 
ᐃᓕᓐᓂᐊᖅᑕᐅᓗᑎᑦ ᐃᓅᖃᑎᒌᑦ ᓱᕈᓯᕐᓂᑦ ᑎᒍᐊᙳᐊᖃᖅᑐᓂᓪᓗ, ᐊᔪᙱᑦᑕᕌᒥᒡᓘ, 
ᓯᕗᓪᓕᐅᔾᔭᐅᓗᑎᑦ ᐃᓚᔮᕆᑦ ᐃᓅᖃᑎᒌᑦᑎᐊᖅᐸᒡᓗᑎᑦ ᑎᒍᙳᐊᖃᖅᑐᓂ.   

(c) ᐃᓄᓕᕆᔨᒃᑯᑦ ᐱᓕᕆᖃᑎᖃᕋᔭᖅᑐᑦ ᓄᓇᕗᑦ ᑐᙵᕕᒃᑯᓐᓂ, ᓇᓗᓇᐃᖅᓯᒪᔮᓂ 
ᑎᑎᕋᖅᓯᒪᔪᖅ 32−ᒥᑦ ᓄᓇᕗᑦ ᐊᖏᕈᑎᓂ, ᒪᓕᒡᓗᒍᓪᓗ ᐃᖅᑲᓇᐃᔭᖅᑎᖃᑎᒌᖕᓂᖅ.   

(d) ᐱᓕᕆᐊᒃᓴᑦ ᐱᔨᑦᑎᐅᑎᓪᓗ ᑎᒍᐊᙳᐊᕆᔭᐅᔪᓄᑦ ᓄᑕᖅᑲᓄᑦ ᑕᒪᐃᓐᓄᓕᒫᑦ ᑲᒪᒋᔭᐅᒋᐊᓖᑦ 
ᐊᒻᒪ ᐃᓕᖅᑯᓯᒨᖓᓗᓂ ᐊᒻᒪ ᐱᖅᑯᓯᖅᑎᒍᑦ, ᐅᖃᐅᓯᖅᑎᒍᓪᓗ.. ᑕᕝᕙᓂ ᐊᑐᐊᒐᕐᓂᑦ 
ᐱᔪᓐᓇᖅᑕᐅᔪᑦ ᐃᑲᔪᕋᓱᐊᖅᐳᑦ ᐱᔭᕆᐊᖃᖅᑕᖏᓐᓂ ᐸᖅᑭᔭᐅᔪᒧᑦ ᓱᕈᓯᕐᒧᑦ, ᑭᓯᐊᓂ 
ᐱᓯᒪᐃᓐᓇᕋᓱᐊᕐᓗᓂ ᐃᓕᖅᑯᓯᒨᖓᓗᓂ ᐱᓯᒪᔭᕐᓄᑦ ᓱᕈᓯᕐᓄᑦ.  

(e) ᐱᓕᕆᐊᕆᐊᓕᒫᑦ ᐱᔭᒃᓴᓪᓗ ᑎᒍᐊᙳᐊᖃᕈᓐᓇᖅᑐᓂ ᓇᓗᓇᐃᖅᑕᐅᓯᒪᑦᑎᐊᖅᐳᑦ, 
ᐱᓕᕆᐊᖓᔪᓪᓗ ᒪᒃᐱᖓᕗᑦ ᐊᒻᒪ ᑐᕌᖓᓗᑎᒡᓗ ᐃᓄᓕᒫᓄᑦ.   

(f) ᑎᒍᐊᙳᐊᖃᕐᓂᖅ ᐊᐅᓚᑕᐅᓇᔭᖅᑐᖅ ᑲᒪᔪᓐᓇᑦᑎᐊᕐᓗᑎᑦ, ᑲᔪᓰᓐᓇᕈᓐᓇᕐᓗᑎᒃ 
ᑭᐅᔪᓐᓇᑦᑎᐊᕐᓗᑎᒡᓗ ᓄᓇᕗᒻᒥᐅᑦ ᐱᔭᕆᐊᖃᖅᑕᖏᓐᓂ.   

(g) ᐱᓇᓱᐊᖅᑕᐅᔪᓕᒫᑦ ᐃᓄᓕᕆᔨᒃᑯᑦ ᓇᓗᓇᐃᖅᓯᒪᔭᕆᐊᓖᑦ ᑮᓇᐅᔭᓕᕆᓂᕐᒧᑦ 
ᐃᑲᔪᖅᑕᐅᔪᓐᓇᖅᑐᓂ ᓄᑕᖅᑲᓄᑦ ᐸᖅᑭᔭᐅᔪᓄᑦ ᐱᔭᕆᐊᖃᓪᓚᕆᒃᑐᓂ ᐊᒻᒪ/ᐅᕝᕙᓘᓐᓃᑦ 

ᐊᑦᓱᕈᓐᓇᖅᑐᓂ. ᑖᒃᑯᐊ ᑲᒪᒋᔭᐅᔪᓐᓇᖅᑑᕗᑦ ᐅᑯᐊᖑᓪᓗᑎᒃ ᓇᓪᓕᐅᒃᑯᒫᖃᖏᑦᑐᓄᑦ 
ᐃᓅᓕᓴᖅᑕᐅᔭᕆᐊᓂᖕᓄᑦ ᐃᑲᔫᓯᐊᓂ ᐅᕝᕙᓘᓐᓃᑦ ᑲᓇᑕᒥᑦ ᓱᕈᓯᓅᖓᔪᓂ.   

 

3. ᑐᕌᖓᓂᖓ 

ᑖᓐᓇ ᐊᑐᐊᒐᖅ ᐃᓗᓕᖃᖅᐳᖅ ᐅᑯᓂᖓ:   

• ᓱᕈᓰᑦ ᖃᓄᑐᐃᓐᓇᖅ ᐊᑐᓕᖁᔭᐅᔪᒥ ᐃᖅᑲᖅᑐᐃᕕᖕᒥᙶᖅᑐᒥᑦ ᐱᖃᓯᐅᔾᔨᕗᖅ 
ᐃᓄᓕᕆᔨᒃᑯᓐᓄᑦ ᖃᐅᔨᓴᖅᑕᐅᖃᑦᑕᕐᓗᓂ, ᐱᓯᒪᔭᐅᓚᐅᑲᒃᑐᒥ ᐊᑐᓕᖁᔭᐅᔪᒥᑦ 
ᐅᕝᕙᓘᓐᓃᑦ ᐱᓯᒪᔭᐅᖏᓐᓇᕐᓗᓂᓗ ᐊᑐᓕᖁᔭᐅᔪᒥᑦ;   

• ᒪᒃᑯᒃᑐᑦ (ᐅᑭᐅᓖᑦ ᐊᑯᓐᓂᖓᓂ 16−ᒥᑦ 19−ᒧᑦ) ᐃᑲᔪᖅᑕᐅᓂᒃᑯᑦ ᐱᔨᑦᑎᕐᓂᕐᒧᑦ 
ᐊᖏᕈᑎᓂ; ᐊᒻᒪ   

• ᒪᒃᑯᒃᑐᑦ ᐃᓐᓇᐅᓕᖅᑐᑦ (ᐅᑭᐅᓖᑦ 19−ᒥᑦ 26-ᒧᑦ) ᐃᑲᔪᖅᑕᐅᒃᑲᓐᓂᕆᐊᓕᖕᓂᑦ ᐊᖏᕈᑎᐊ.   
 

4. ᓇᓗᓇᐃᕈᑎᖏᑦ 

ᐃᖅᑲᖅᑐᐃᕕᒃᑯᑦ ᐊᑐᓕᖁᔭᐅᔪᖅ  
ᐃᖅᑲᖅᑐᐃᕕᒻᒥᑦ ᐊᑑᑕᐅᖁᔭᕐᓂᑦ ᐊᑐᖅᑕᐅᖃᑦᑕᖅᑐᑦ ᓱᕈᓯᖅ ᐊᑦᑕᕐᓇᖅᑐᒦᕐᔪᐊᕈᓂ 
(ᓇᓗᓇᐃᖅᑕᐅᓯᒪᔪᖅ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖓᓐᓂᑦ), 
ᖃᐅᔨᓴᖅᑕᐅᔭᕆᖃᕐᓗᓂ ᐊᒻᒪ ᓴᐳᑎᔭᐅᖏᓐᓇᕆᐊᖃᕐᓂᕈᓂ ᐃᓱᒫᓘᑕᐅᔪᓄᑦ. ᓱᕈᓰᑦ 
ᖃᓄᑐᐃᓐᓇᖅ ᐊᑐᓕᖁᔭᐅᔪᒥ ᐃᖅᑲᖅᑐᐃᕕᖕᒥᙶᖅᑐᒥᑦ ᐱᖃᓯᐅᔾᔨᕗᖅ ᐃᓄᓕᕆᔨᒃᑯᓐᓄᑦ 
ᖃᐅᔨᓴᖅᑕᐅᖃᑦᑕᕐᓗᓂ, ᐱᓯᒪᔭᐅᓚᐅᑲᒃᑐᒥ ᐊᑐᓕᖁᔭᐅᔪᒥᑦ ᐅᕝᕙᓘᓐᓃᑦ ᐱᓯᒪᔭᐅᖏᓐᓇᕐᓗᓂᓗ 
ᐊᑐᓕᖁᔭᐅᔪᒥᑦ;   
 
ᐸᖅᑭᔭᐅᔪᖅ ᓱᕈᓯᖅ  
ᓱᕈᓯᖅ ᐸᖅᑭᔭᐅᔪᖅ ᐱᓯᒪᔭᐅᔪᕐᓘᓐᓃᑦ ᑐᑭᒧᐊᒃᑎᑦᑎᔨᐊᓄᑦ ᓱᕈᓯᖅ ᐃᓚᔮᕆᓂᓪᓗ 
ᐱᔨᑦᑎᖅᑕᐅᖃᑦᑕᖅᑐᓂ ᐊᖏᕈᑎᐊᓂ (ᐊᑭᓕᖅᓱᖅᑕᐅᖏᓪᓗᑎᒃ ᐃᑲᔪᖅᑕᐅᔪᑦ ᐊᖏᕈᑎᓂ, 
ᐃᑲᔪᖅᑕᐅᔪᑦ ᐱᔨᑦᑎᐅᖏᓐᓂ ᐊᖏᕈᑎᓂ, ᐃᑲᔪᖅᑕᐅᒃᑲᓐᓂᕆᐊᓕᖕᓄᑦ ᐊᖏᕈᑎᐊᓂ) ᐅᕝᕙᓘᓐᓃᑦ 

ᐃᖅᑲᖅᑐᐃᕕᑎᒍᑦ ᐊᑐᓕᖁᔭᐅᔪᓂ (ᐃᓄᓕᕆᔨᒃᑯᓐᓄᑦ ᖃᐅᔨᓴᖅᑕᐅᖃᑦᑕᕐᓗᓂ, ᐱᓯᒪᔭᐅᓚᐅᑲᒃᑐᒥ 
ᐊᑐᓕᖁᔭᐅᔪᒥᑦ ᐅᕝᕙᓘᓐᓃᑦ ᐱᓯᒪᔭᐅᖏᓐᓇᕐᓗᓂᓗ ᐊᑐᓕᖁᔭᐅᔪᒥᑦ).   
 
ᐱᔨᑦᑎᕋᖅᑕᐅᔪᖅ  
ᓄᓇᕗᒻᒥᐅᑕᖅ ᐱᔨᑦᑎᖅᑕᐅᓂᕐᒧᑦ ᐊᖏᕈᑎᑖᖅᑐᖅ ᐃᓄᓕᕆᔨᒃᑯᓐᓂ, ᐊᒻᒪᓗ/ᐅᕝᕙᓘᓐᓃᑦ 
ᐃᓄᓕᕆᔨᒃᑯᓐᓂᙶᖅᑐᕕᓂᖅ ᐃᖅᑲᖅᑐᐃᕕᒻᒧᑦ ᐊᑐᓕᖁᔭᐅᔪᒥᑦ. ᑕᔅᓱᒪ ᐊᑐᐊᒐᐅᑉ ᐱᔾᔪᑎᖓ, 
ᓇᓗᓇᐃᖅᑕᐅᓂᖓ ᐱᔨᑦᑎᖅᑕᐅᔪᖅ ᑐᑭᖃᕈᓐᓇᖅᑐᖅ ᓱᕈᓯᖅ, ᒪᒃᑯᒃᑐᖅ, ᐃᓐᓇᖅ ᒪᒃᑯᑦᑐᑦ 
ᐅᕝᕙᓘᓐᓃᑦ ᑎᒍᙳᐊᖃᖅᑐᑦ/ᑐᖅᓱᕋᐅᓰᑦ/ᐃᓕᖅᑯᓯᑎᒍᑦ ᐸᖅᑭᔨᐅᔪ.  
 
ᓄᓇᓕᖕᓂ ᐃᓄᓕᕆᔨ (CSSW) 
ᓄᓇᓕᖕᓂᑦ ᐃᓄᓕᕆᔨ ᐱᔭᒃᓴᖃᖅᐳᖅ ᑕᑯᓇᒃᐸᒃᖢᓂ ᐱᔨᑦᑎᖅᑕᐅᔪᒧᑦ ᐊᐅᓚᑦᑎᓗᓂᓗ 
ᐱᔨᑦᑎᖅᑕᐅᓂᕐᒧᑦ ᒪᓕᒐᖓᓂ.   
 
ᑐᑭᒧᐊᑦᑎᑦᓯᔨᒻᒪᕆ ᐃᓚᒌᑦ ᖃᓄᐃᖏᑦᓯᐊᕐᓂᕐᒧᑦ 
ᐃᓚᒋᔭᐅᔪᖅ ᓯᕗᓕᖅᑎᓄ ᐊᐅᓚᑦᓯᓂᕐᒧᑦ ᑲᑎᒪᔨᓄᑦ ᐃᓄᓕᕆᔨᒃᑯᓐᓂᑦ. ᐊᖓᔪᖅᑳᖅ 
ᑐᑭᒧᐊᑦᑎᑦᓯᔨᖓᑕ ᐃᓚᒌᑦ ᖃᓄᐃᖏᑦᓯᐊᕐᓂᕐᒧᑦ. ᓂᕈᐊᖅᑕᐅᓯᒪᔪᖅ ᐊᑖᓂ ᓄᑕᖅᑲᓄᑦ ᐃᓚᒌᓄᓪᓗ 
ᐱᔨᑦᑎᕋᕈᑎᓄᑦ ᐱᖁᔭᖓᓐᓂᑦ (CFSA) ᑕᑎᒋᔭᐅᔪᖅ ᒥᓂᔅᑕᒧ ᒥᓂᔅᑕᐅᓪᓗ ᑐᓪᓕᐊᓄᑦ.  
ᓄᓇᕗᒻᒥ ᑐᑭᒧᐊᑦᑎᑦᓯᔨ ᐃᓚᒌᑦ ᖃᓄᐃᖏᑦᓯᐊᕐᒥᕐᒧᑦ 
ᓄᓇᕗᒻᒥ ᑐᑭᒧᐊᑦᑎᑦᓯᔨ ᐱᔪᓐᓇᐅᑎᖃᖅᑎᑕᐅᔪᖅ ᐊᐅᓚᔾᔪᓕᕆᓂᕐᒧᑦ ᓄᓇᕗᒻᒥ ᐱᔨᑦᓯᕋᕐᓂᕐᒧᑦ 
ᓄᑕᖅᑲᓄᑦ ᐱᓯᒪᔭᐅᔪᓂᑦ.    

ᑎᒍᐊᙳᐊᖃᓲᑦ  
ᐊᖏᖅᑕᐅᓯᒪᔪᑦ ᐸᖅᑭᔨᐅᖃᑦᑕᖅᑐᑦ ᓄᑕᖅᑲᓂᑦ ᑕᐃᑰᓇᑎᒍᑦ ᑐᑭᒧᐊᑦᑎᑦᓯᔨᐊᓄᑦ ᓄᑕᕋᖅᑲᓂᑦ 
ᖃᑕᙳᑎᒌᖕᓄᓪᓗ ᐱᔨᑦᑎᖅᑕᐅᖃᑦᑕᖅᑐᓂ.  

ᑐᖅᓱᕋᐅᓰᑦ/ᐃᓕᖅᑯᓯᑎᖑᑦ ᐸᖅᑭᔨᐅᔪ 
ᐃᓚᒋᔭᐅᔪᓂ ᐊᖏᕐᕋᖏᓐᓂ ᐊᖏᖅᑕᐅᔪᓯᒪᔪᑦ ᑲᒪᒋᔭᖃᕐᓂᕐᒧᑦ ᓄᑕᕋᕐᒥᒃ ᒪᒃᑯᒃᑐᒥᒡᓘᓐᓃᑦ. 
ᑲᒪᔨᐅᔪᖅ ᖃᑕᙳᑎᖏᖃᓪᓗᐊᖅᑐᖅ ᐊᒃᑐᐊᓂᖃᕐᓗᓂᓘᓐᓃᑦ ᓄᑕᕋᕐᒧᑦ − ᐆᒃᑑᑎᒋᓗᒋᑦ, 
ᐊᓈᓇᑦᑎᐊᒃᑯᖏᓐᓂᒃ/ᐊᑖᑕᑦᑎᐊᒃᑯᖏᓐᓂᒃ, ᐊᑦᑕᒃᑯᖏᓐᓂᒃ/ᐊᕐᓇᕐᕕᒃᑯᖏᓐᓂᒃ 



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

ᖃᓂᒋᔭᖏᓐᓂᒡᓘᓐᓃᑦ ᖃᑕᙳᑎᖏᓐᓂ ᐱᖃᓐᓇᕆᔭᐅᔪᓂ.   ᐃᑲᔪᖅᓱᖅᑕᐅᓃᑦ ᐸᖅᑭᔨᐅᔪᓂ 
ᐊᔾᔨᖃᖅᑐᑦ ᐃᑲᔪᖅᓱᐃᓂᐅᖃᑦᑕᖅᑐᓂ ᓄᑕᖅᑲᓄᑦ ᑲᒪᔨᐅᔪᓄᓪᓗ ᑎᒍᐊᙳᐊᓕᖕᓄᑦ. 
 
ᐱᓗᐊᖏᑦᑐᖅ ᐋᖅᑭᒋᐊᖅᑕᐅᓂᖅ  
ᑐᑭᖃᖅᑐᖅ ᐋᖅᑭᒋᐊᕆᓂᕐᒧᑦ ᐱᓕᕆᐊᖃᕐᓂᕐᒥᑦ ᑲᒪᒋᔭᖃᕐᓂᕐᒧᑦ ᐃᓇᖏᐅᑎᔪᓂᓪᓘᓐᓃᑦ 
ᐱᔾᔪᑎᓕᓐᓂᑦ ᐱᑕᖃᕇᖅᑐᓂᑦ ᐋᖅᑭᑦᓯᒪᔪᓂᑦ. ᐃᓪᓗᔪᐊᕐᒧᑦ ᐱᔪᓐᓇᑎᖃᕆᐊᑐᖏᑦᑐᖅ ᐱᓕᕆᐊᓄᑦ 
ᑲᒪᒋᔭᐅᔪᓄᑦ ᐱᓗᐊᖏᑦᑐᓄᑦ ᐋᖅᑭᒋᐊᖅᑕᐅᔪᓄᑦ. 
 
ᐃᓂᑖᖅᑎᑦᑎᓂᕐᒧᑦ ᐸᕐᓇᐅᑎᐊ ᕿᒥᕐᕈᔩᑦ ᑲᑎᒪᔨᕋᓛᖏᑦ (PPRC) 
ᐃᑲᔪᖃᑦᑕᖅᐳᑦ ᓇᒧᙵᐅᓂᐊᕐᓂᕆᔭᖏᓪᓗ ᐃᓚᔮᕇᓄᑦ ᖃᓄᐃᖏᑦᑎᐊᖅᑐᓕᕆᔨ 
ᐃᓂᑖᖅᑎᑦᑎᔭᕌᖓᒥᑦ ᓄᑕᖅᑲᓂᑦ ᒪᒃᑯᒃᑐᓂᑦ ᐊᒻᒪ ᒪᒃᑯᓗᐊᖏᑦᑐᓂ ᐸᖅᑭᔭᐅᑎᓪᓗᒋᑦ 
ᐊᒻᒪ/ᐅᕝᕙᓘᓐᓃᑦ ᐃᑲᔪᖅᑕᐅᑎᓪᓗᒋᑦ ᐱᔨᑦᑎᕈᑎᐊᓂ ᐊᖏᕈᑎᒥᑦ.  ᑲᑎᒪᔨᕋᓚᑦ ᐃᓄᖃᖅᐳᑦ 
ᓯᕗᓕᖅᑎᒃᑯᑦ ᐃᓚᔮᕇᖕᓄᑦ ᖃᓄᐃᖏᑦᑎᐊᖅᑐᓕᕆᔨᒧᑦ, ᓂᕈᐊᖅᑕᐅᓯᒪᔪᓂᒡᓗ ᓄᓇᓕᖕᓂᑦ 
ᐃᓄᓕᕆᔨᒃᑯᑦ/ᐃᓄᓕᕆᔩᑦ ᐊᐅᓚᑦᑎᔨᖓᓄᑦ, ᐅᑭᐅᖅᑕᖅᑐᒥᒡᓗ ᐃᖅᑲᓇᐃᔭᖅᑎᒻᒪᕆᒥᒃ, ᐊᓯᖏᓪᓗ 
ᐱᔨᑦᑎᕋᖅᑎᓄᑦ ᐱᔭᕆᐊᖃᕌᖓᒥᑦ (ᐃᓱᒪᓕᕆᔨ, ᐃᓕᓐᓂᐊᕐᕕᒃ, ᐸᓖᓯᒃᑯᑦ, ᐊᓯᖏᓪᓗ)  
 
ᐊᕕᑦᑐᖅᓯᒪᔪᓂ ᑐᑭᒧᐊᑦᑎᑦᓯᔨ ᐃᓚᒌᑦ ᖃᓄᐃᖏᑦᓯᐊᕐᒥᕐᒧᑦ 
ᐃᓚᒋᔭᐅᔪᖅ ᐊᐅᓚᑦᓯᔨᒻᒪᕆᓐᓄᑦ ᐱᓕᕆᖃᑎᒌᓄᑦ ᐱᓕᕆᕝᕕᒻᒥ. ᓂᕈᐊᖅᑕᐅᓯᒪᔪᖅ 
ᐊᕕᑦᑐᖅᓯᒪᔪᓂᑦ ᐱᔪᓐᓇᐅᑎᖃᖅᑎᑕᐅᔪᖅ ᐊᑖᓂᑦ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ 
ᐱᖁᔭᖓᓐᓂᑦ (CFSA).  
 
 
5. ᐱᔪᓐᓇᐅᑎᖃᕐᓂᖅ ᓵᑕᐅᓕᕈᓐᓇᕐᓂᕐᓗ 

ᓯᕗᓕᖅᑎᒃᑯᑦ ᑲᑎᒪᔨᖏᑦ  
ᓯᕗᓕᖅᑎᒃᑯᑦ ᑲᑎᒪᔨᖏᑦ ᐊᖏᕋᔭᖅᑐᑦ ᐱᓕᕆᐊᒃᓴᖏᓐᓂ ᒪᓕᒐᖏᓐᓂ ᐊᒻᒪᓗ/ᐅᕝᕙᓗᓃᑦ 
ᖃᓄᑐᐃᓐᓇᕐᓗ ᓂᕆᐅᒋᔭᐅᔪᓂ ᑕᕝᕙᓂ ᐊᑐᐊᒐᕐᒥᑦ.  
 

6. ᐱᓕᕆᐊᒃᓴᑦ ᐱᔭᒃᓴᓪᓗ  

ᒥᓂᔅᑕ  



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

(a) ᒥᓂᔅᑕ ᐃᓄᓕᕆᔨᒃᑯᑦ ᓵᑕᐅᔪᓐᓇᖅᐳᖅ ᓯᕗᓕᖅᑎᒃᑯᑦ ᑲᑎᒪᔨᖏᓐᓂ ᐱᓕᕆᐊᖃᖃᑦᑕᖅᑐᑦ 
ᑕᔅᓱᒥᖓ ᐊᑐᐊᒐᕐᒥᑦ.  
  

ᒥᓂᔅᑕᐅᑉ ᑐᒡᓕᐊ 
(a) ᒥᓂᔅᑕᐅᑉ ᑐᒡᓕᐊ ᐃᓄᓕᕆᔨᒃᑯᓐᓄᑦ ᑲᒪᖃᑦᑕᖅᐳᑦ ᒥᓂᔅᑕᐅᑉ ᐊᐅᓚᑕᖓᓂ ᑕᔅᓱᒥᖓ 

ᐊᑐᐊᒐᖓᓂ;  
 
ᑐᑭᒧᐊᑦᑎᓯᔨᒻᒪᕆᒃ ᐃᓚᒌᑦ ᖃᓄᐃᙱᑦᓯᐊᕐᓂᕐᒧᑦ  

(a) ᑐᑭᒧᐊᑦᑎᑦᓯᔨᒻᒪᕆᒃ ᐊᖏᕈᓐᓇᖅᑐᖅ ᓈᒻᒪᒋᔭᐅᓗᓂ ᑖᑦᓱᒧᖓ ᐊᑐᐊᒐᕐᒧᑦ, 
ᐊᑦᑐᐃᓂᖃᖏᑦᑐᓂᑦ ᑮᓇᐅᔭᓕᕆᓂᕐᒧᑦ ᐊᑭᖏᓐᓂᑦ ᐊᖏᖅᑕᐅᓯᒪᑉᐸᑕ ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ (FMB);  

(b) ᑐᑭᒧᐊᑦᑎᑦᓯᔨᒻᒪᕆᒃ ᐃᓚᒌᓄᑦ ᖃᓄᐃᙱᑦᓯᐊᕐᓂᕐᒧᑦ ᑲᒪᒋᔭᖃᕐᓂᕐᒥᑦ ᐊᖏᖃᑦᑕᕐᓂᕐᒧᑦ 
ᐊᑭᓕᐅᑎᓄᑦ ᐅᓄᖅᓂᖅᐹᕆᔪᓐᓇᖅᑕᖏᓐᓄᑦ ᑖᑦᓱᒧᖓ ᐊᑐᐊᒐᕐᒧᑦ. 

 
ᓄᓇᕗᒻᒥ ᑐᑭᒧᐊᑦᑎᑦᓯᔨ ᐃᓚᒌᑦ ᖃᓄᐃᖏᑦᓯᐊᕐᒥᕐᒧᑦ 

(a) ᓄᓇᕗᒻᒥ ᑐᑭᒧᐊᑦᑎᓯᔨ ᐃᓚᒌᑦ ᖃᓄᐃᖏᑦᑎᐊᖅᑐᓕᕆᔨ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᔪᖅ 
ᐱᔭᒃᓴᖃᖅᑐᑦ ᑕᒪᐃᓐᓄᑦ ᐊᐅᓚᑎᕕᐊᓂᒡᓗ ᑐᑭᖏᓐᓂ ᑕᕝᕙᓂ ᐊᑐᐊᒐᕐᒥᑦ.    

 
ᐃᓂᑖᖅᑎᑦᑎᓂᕐᒧᑦ ᐸᕐᓇᐅᑎᐊ ᕿᒥᕐᕈᔩᑦ ᑲᑎᒪᔨᕋᓛᖏᑦ (PPRC)  
ᐃᓂᑖᖅᑎᑦᑎᓂᕐᒧᑦ ᐸᕐᓇᐅᑎᐊ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐱᔭᒃᓴᖃᖅᐳᖅ ᐱᕙᓪᓕᐊᓂᖓ 
ᑕᒪᐃᓐᓄᓪᓗ ᐸᕐᓇᒃᑕᐅᔪᓂ ᐸᖅᑭᔭᐅᔭᕆᐊᖃᓲᓂ ᓱᕈᓯᕐᒧᑦ ᐃᓄᓕᕆᔨᒃᑯᓐᓂ.  ᑖᒃᑯᐊ 
ᑲᑎᒪᔨᕋᓛᖏᑦ ᕿᒥᕐᕈᒐᔭᖅᑐᑦ ᐊᖏᖃᑦᑕᕐᓗᑎᒡᓗ ᐊᔾᔨᒌᖏᑦᑐᓂ ᐊᑭᖏᓐᓂ ᓱᕈᓯᕐᓄᑦ 
ᑎᒍᙳᐊᖃᕝᕕᖏᓐᓂ.   
 
7. ᒪᓕᒃᑕᐅᔭᕆᐊᓖᑦ 

ᐱᔪᓐᓇᖅᑎᑕᐅᔪᑦ   
ᑕᕝᕙᓂ ᐊᑐᐊᒐᕐᒥᑦ ᐱᔪᓐᓇᖅᑎᑕᐅᔪᑦ ᑭᓪᓕᖃᖅᑎᑕᐅᕗᑦ ᐃᒪᓐᓇ:  

• ᐊᖏᖅᑕᐅᓯᒪᔪᓄᑦ ᑎᒍᐊᙳᐊᓕᖕᓄᑦ ᐊᖏᖅᑕᐅᓯᒪᔪᓄᓪᓗ ᑐᖅᓱᕋᐅᓰᑦ/ᐃᓕᖅᑯᓯᑎᒍᑦ 
ᐸᖅᑭᔨᐅᔪ ᐱᓯᒪᔭᖏᓐᓄᑦ;  



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

• ᓄᑕᖅᑲᑦ ᓇᒻᒥᓂᖅ ᐃᑲᔪᖅᑕᐅᕙᒃᑐᑦ ᐃᓄᓕᕆᔨᒃᑯᑦ ᐊᖏᕈᑎᐊᓂ;  
• ᓱᕈᓰᑦ ᖃᓄᑐᐃᓐᓇᖅ ᐊᑐᓕᖁᔭᐅᔪᒥ ᐃᖅᑲᖅᑐᐃᕕᖕᒥᙶᖅᑐᒥᑦ ᐱᖃᓯᐅᔾᔨᕗᖅ 

ᐃᓄᓕᕆᔨᒃᑯᓐᓄᑦ ᖃᐅᔨᓴᖅᑕᐅᖃᑦᑕᕐᓗᓂ, ᐱᓯᒪᔭᐅᓚᐅᑲᒃᑐᒥ ᐊᑐᓕᖁᔭᐅᔪᒥᑦ 
ᐅᕝᕙᓘᓐᓃᑦ ᐱᓯᒪᔭᐅᖏᓐᓇᕐᓗᓂᓗ ᐊᑐᓕᖁᔭᐅᔪᒥᑦ;   

• ᒪᒃᑯᒃᑐᑦ (ᐅᑭᐅᓖᑦ ᐊᑯᓐᓂᖓᓂ 16−ᒥᑦ 19−ᒧᑦ) ᐃᑲᔪᖅᑕᐅᓂᒃᑯᑦ ᐱᔨᑦᑎᕐᓂᕐᒧᑦ 
ᐊᖏᕈᑎᓂ; ᐊᒻᒪ   

• ᒪᒃᑯᒃᑐᑦ ᐃᓐᓇᐅᓕᖅᑐᑦ (ᐅᑭᐅᓖᑦ 19−ᒥᑦ 26-ᒧᑦ) ᐃᑲᔪᖅᑕᐅᒃᑲᓐᓂᕆᐊᓕᖕᓂᑦ ᐊᖏᕈᑎᐊ.   
 

(a) ᐊᕐᕌᒍᑕᒫᖅ ᐊᔾᔨᐅᖏᑦᑐᖅ ᐃᑲᔫᑎ 
ᐊᔾᔨᐅᖏᑦᑐᖅ ᑎᒍᖑᐊᖃᖅᑐᑦ ᐱᔪᓐᓇᖅᑎᑕᐅᔪᑦ (ᓇᓗᓇᐃᖅᓯᒪᔮᓂ A−1−ᒥᑦ) 
ᐱᔪᓐᓇᖅᑎᑕᐅᑐᐃᓐᓇᕆᐊᓖᑦ ᐸᖅᑭᔭᐅᔾᔪᑎᒃᑲᓐᓂᕐᓂᑦ ᐅᑯᓂᖓ ᒪᕐᕉᖕᓂᑦ:   
1) ᑎᒥᒃᑯᑦ ᐸᖅᑭᔭᐅᔪᖃᕆᐊᖃᖅᐸᑦ   
2) ᓱᕈᓯᕐᒧᑦ ᐊᐅᓚᑦᑎᔾᔪᑎᒃᓴᓂ  

ᐊᔾᔨᐅᖏᑦᑐᒥᑦ ᑎᒍᙳᐊᖃᓲᖑᔪᑦ ᐱᔪᓐᓇᖅᑎᑕᐅᔪᑦ ᐊᖏᖅᑕᐅᖃᑦᑕᖅᐳᑦ ᐅᖃᖃᑎᒌᖕᓂᒃᑯᑦ 
ᐃᓄᓕᕆᔨᐅᑉ ᐊᐅᓚᑦᑎᔨᖓᓄᑦ ᐊᖏᖅᑕᐅᖃᑦᑕᖅᐳᓪᓗ ᐃᓂᑖᖅᑎᑦᑎᓂᕐᒧᑦ ᐸᕐᓇᐃᔩᑦ 
ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ (PPRC).   ᑖᒃᑯᐊ ᐊᑭᖏᑦ, ᑐᒃᓯᕋᖅᑕᐅᔪᕕᓃᑦ, 
ᕿᒥᕐᕈᔭᐅᖃᑦᑕᖅᐳᑦ ᐊᕐᕌᒍᑕᒫᑦ ᑐᖔᓂᓘᓐᓃᑦ ᐱᔪᓐᓇᐅᑎᒋᓪᓗᓂᐅᒃ ᐃᓄᖕᓄᑦ 
ᐱᔾᔪᑕᐅᓪᓗᓂ.   

 
ᐅᑯᓂᖓ ᐱᖃᑦᑕᕈᓐᓇᖅᑎᑕᐅᕗᑦ:   

• ᐃᓂᑖᖅᑎᑕᐅᔪᖃᖅᑎᓪᓗᒍ ᐊᓐᓄᕌᖅᑖᖅᑎᑕᐅᖃᑦᑕᖅᑐᓂ ᐃᑲᔫᑎᓂ ᓱᕈᓯᕐᒧᑦ 
ᒪᒃᑯᒃᑐᓄᓘᓐᓂᑦ ᑐᓂᔭᐅᖃᑦᑕᖅᐳᑦ ᐊᓐᓄᕌᖃᕈᓐᓇᖁᓗᒋᑦ ᓈᒻᒪᒋᔭᖏᓐᓂᒡᓗ.    

• ᕿᑲᕐᓂᕐᒧᑦ ᐃᑲᔫᑎᑦ ᑎᒍᙳᐊᖃᖃᑦᑕᖅᑐᓄᑦ ᑐᓂᔭᐅᒐᔭᖅᑐᖅ ᓂᐅᕕᕈᓐᓇᖁᓗᒋᑦ 
ᖁᕕᐊᓲᑎᒃᓴᓂ ᓄᑕᖅᑲᓄᑦ ᒪᒃᑯᑦᑐᒧᓪᓘᓐᓃᑦ.   

• ᐃᓱᓕᑦᑎᓂᕐᒧᑦ ᐃᑲᔫᑎᑦ ᑐᓂᔭᐅᑐᐃᓐᓇᕆᐊᓕᒃ ᒪᒃᑯᒃᑐᖅ ᐃᓱᓕᑦᑎᑎᓪᓗᒍ 
ᖁᑦᑎᖕᓂᓕᓂᑦ 13-ᒥᑦ ᐃᓱᓕᑦᑎᓂᖓᓄᑦ ᐊᑭᖏᓐᓂ ᓲᕐᓗ ᐃᓱᓕᑦᑎᓂᕐᒧᑦ 



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

ᐅᐸᒋᐊᖃᖅᑐᓄᑦ, ᐊᓐᓂᕌᖏᓐᓂ, ᐃᓱᓕᑦᑎᓂᕐᒧᑦ ᓇᒡᒍᐊᕐᒥᐊᖕᓄᑦ, 
ᐃᓕᓐᓂᐊᓚᐅᕐᓂᕐᒥᓄᑦ ᐊᔾᔨᙳᐊᖏᓐᓄᑦ ᕿᒥᕐᕈᐊᒐᕐᓄᑦ.  

• ᐃᓅᓯᓕᕆᔨᒧᑦ ᑕᑯᔭᐅᖃᑦᑕᖅᑎᓪᓗᒍ ᐊᑭᖓᓄᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ 
ᖃᐅᔨᓴᖅᑕᐅᓐᓂᕈᓂ ᐱᔭᕆᐊᖃᓪᓚᕆᒃᑕᖓᓂ.   

• ᐃᓅᓯᓕᕆᔨᒧᑦ ᑕᑯᔭᐅᖃᑦᑕᖅᑎᓪᓗᒍ ᐊᑭᖓᓂᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ 
ᖃᐅᔨᓴᖅᑕᐅᓐᓂᕈᓂ ᐱᔭᕆᐊᖃᓪᓚᕆᒃᑕᖓᓂ.   

• ᑮᓇᐅᔭᖅᑖᖅᑎᑕᐅᔪᓐᓇᖅᑐᖅ ᐃᒡᓗᒥᐅᑕᕐᓂᑦ ᐱᓕᕆᐊᖃᓪᓚᕆᒃᑯᑎᑦ 
ᑲᒪᒋᔭᐅᔪᓐᓇᖁᓗᒍ ᐃᓂᑖᖅᑎᑕᐅᔪᖅ.   

• ᐊᑭᖏᑦ ᓱᕋᒃᓯᒪᓗᐊᖏᑦᑐᑦ, ᐱᖁᑎᑦ ᓱᕋᒃᓯᒪᔪᓪᓗ ᐊᖏᖅᑕᐅᑐᐃᓐᓇᕆᐊᓖᑦ ᐃᒪᓐᓇ 
ᐱᓪᓗᒍ: ᐃ) ᑲᒪᒋᔭᐅᔪᓐᓇᖁᓗᒍ ᓱᕈᓯᖅ ᒪᒃᑯᒃᑐᓪᓘᓐᓃᑦ ᑎᒥᒥᒍᑦ ᐊᔪᕈᑎᖃᖅᑐᖅ 
ᐊᓯᖏᓂᒡᓘᓐᓃᑦ ᐱᔭᕆᐊᖅᑕᖏᖓᓂ ᐃᓱᒪᒋᔭᐅᑎᓪᓗᒍ ᐋᓐᓂᐊᓲᖅᑎᒥᑦ; ᐱ) 
ᑲᒪᒋᔪᓐᓇᖁᓗᒍ ᖃᑕᙳᑎᒌᑦ ᐊᑕᐅᑦᑎᒃᑯᑦ ᐃᓂᑖᖅᑎᖁᓗᒋᑦ ᐊᕕᖁᓇᒋᑦ; 
ᐅᕝᕙᓘᓐᓃᑦ ᑎ) ᐃᓂᑖᖅᑎᑕᐅᔪᓐᓇᖁᓗᒋᑦ ᐊᓯᐊᒍᓪᓗ ᐊᔪᑐᐃᓐᓇᕆᐊᖃᖅᑎᓪᓗᒋᑦ.   

• ᐃᓱᒪᒋᔭᐅᑎᓪᓗᒍ ᐃᓄᓕᕆᔨᒧᑦ, ᐅᖃᖃᑎᖃᖅᑎᓪᓗᒍ ᑲᒪᔨᖓᓄᑦ, ᓱᕈᓯᖅ 
ᒪᒃᑯᒃᑐᓪᓘᓐᓃᑦ ᓇᖕᒥᓂᕆᔭᐅᔪᒥᑦ ᓱᕋᑦᑎᕆᓐᓂᕈᓂ, ᑮᓇᐅᔭᕐᒥᑦ 
ᐊᖏᖅᑕᐅᑐᐃᓐᓇᕆᐊᓕᒃ ᓱᕋᒃᑕᐅᔪᖅ ᐊᑭᓕᖅᑕᐅᔪᓐᓇᖁᓗᒍ.   

• ᐊᑭᖏᑦ ᐱᓕᕆᐊᖃᖅᑎᓪᓗᒋᑦ ᐃᓕᖅᑯᓯᒨᖓᔪᒥᑦ ᐸᕐᓇᒃᑕᐅᓯᒪᔪᒥᑦ 
ᐊᖏᖅᑕᐅᑐᐃᓐᓇᕆᐊᓕᒃ ᓄᓇᖃᖅᑳᖅᓯᒪᔪᖅ ᓱᕈᓯᖅ ᒪᒃᑯᒃᑐᓘᓐᓃᑦ 
ᑲᒪᒋᐅᓐᓂᖏᓂᕐᒥᓄᑦ ᐱᔭᕆᖃᖅᑕᖏᓐᓂ ᑎᒍᙳᐊᖅᑐᒧᑦ ᐊᑭᖓᓂ.    

• ᐊᓯᐊᒍᑦ ᓱᕈᓯᖅ ᒪᒃᑯᒃᑐᓘᓐᓃᑦ ᐊᑭᖓᓂ ᐊᖏᖅᑕᐅᑎᓐᓇᕆᐊᓕᒃ 
ᖃᐅᔨᓴᖅᑕᐅᓐᓂᕈᓂ ᐱᔭᕆᐊᖃᓪᓚᕆᒃᑕᖓᓂ ᓱᕈᓯᕐᒧᑦ ᒪᒃᑯᒃᑐᓘᓐᓃᑦ.  

ᑭᑭᑕᐅᔪᓐᓇᖅᑐᑦ: ᐱᔾᔪᑎᖃᑦᑎᐊᕐᓗᑎᑦ ᑐᐊᕕᕐᓇᖅᑐᖃᖅᑎᓪᓗᒍᓗ, 
ᑮᓇᐅᔭᖅᑕᖃᒃᑲᓐᓂᑐᐃᓐᓇᕆᐊᓕᒃ ᐊᖏᖅᑕᐅᑎᓪᓗᒍ ᖃᐅᔨᓴᖅᑕᐅᕆᐊᖃᓪᓚᕆᒃᑯᓂ, 
ᑐᑭᒧᐊᑦᑎᓯᒻᒪᕆᖓᓄᑦ ᐃᓚᒌᑦ ᖃᓄᐃᖏᑦᓯᐊᕐᓂᕐᒧᑦ ᐱᔭᕆᐊᖃᖅᑕᖓᓂ ᓱᕈᓯᐅᑉ ᒪᒃᑯᒃᑑᑉ 
ᐊᒻᒪᓗ/ᐅᕝᕙᓘᓐᓃᑦ ᑎᒍᙳᐊᖃᖅᑐᒧᑦ.     
 
ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖅ:  



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖅᑕᖃᑉᐸᑦ, ᑎᒍᐊᙳᐊᖃᖅᑐᒧᑦ ᐃᓱᒫᓘᑎᖏᓐᓂᑦ 
ᑎᑎᕋᕈᓐᓇᖅᑐᖅ ᑐᑭᒧᐊᑦᑎᑦᓯᔨᒻᒪᕆᒻᒧᑦ ᐃᓚᒌᑦ ᖃᓄᐃᖏᑦᑎᐊᕐᓂᕐᒧᑦ. ᑐᑭᒧᐊᑦᑎᑦᓯᔨᒻᒪᕆᒃ 
ᐊᑐᐃᓐᓇᐅᑎᑦᓯᓂᐊᖅᑐᖅ ᒥᓂᔅᑕᐅᑉ ᑐᓪᓕᐊᓄᑦ ᐊᑦᑐᐊᓂᓕᓐᓂᑦ ᑐᓴᐅᒪᑎᑦᓯᓂᕐᒧᑦ 
ᑐᙵᕕᖃᕐᓂᕐᒥᑦ ᒥᓂᔅᑕᐅᑉ ᑐᓪᓕᖓᓄᑦ ᐃᓱᒪᓕᐅᕐᓂᐊᕐᒥᔪᑦ ᖁᑦᓯᓂᖅᓴᒧᑦ 
ᐅᓐᓂᕐᓗᓐᓂᖅᒧᑦ. ᑎᑎᕋᖅᓯᒪᔪᖅ ᑭᐅᔾᔪᑎ ᐊᑐᐃᓐᓇᐅᑎᑕᐅᓂᐊᖅᑐᑦ ᐱᔾᔪᑎᓕᓐᓄᑦ 
ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᐃᓗᐊᓂ 30 ᐅᓪᓗᐃᑦ ᑐᓂᔭᐅᑉᐸᑦ ᑐᑭᒧᐊᑦᑎᑦᓯᔨᒻᒪᕆᒻᒧᑦ.   

ᖃᓄᐃᓕᖓᔾᔪᑎᐅᔪᑦ  
a) ᑎᒍᙳᐊᖃᖅᑐᑦ ᐱᔭᒃᓴᖃᖅᐳᑦ ᐊᐅᓚᑦᑎᓗᑎᑦ ᑮᓇᐅᔭᕐᒥᑦ ᑐᓂᔭᐅᑎᓪᓗᒋᑦ ᓱᕈᓯᖅ 

ᐸᖅᑭᔭᐅᔪᖅ ᐱᓪᓗᒍ, ᐊᒻᒪ ᖃᐅᑕᒫᖅ ᓱᕈᓯᐅᑉ ᐱᔭᕆᐊᖃᖅᑕᖏᑦ ᒪᓕᒡᓗᒍ.   
b) ᑎᒍᐊᙳᐊᖃᖅᑐᖅ ᖃᓄᑐᐃᓐᓇᖅ ᐊᑭᓕᒃᓴᒥᑦ ᐱᔪᓐᓇᐅᖏᑦᑐᖅ ᐊᑭᓖᔾᔪᑕᐅᓂᑯᒥᒃ 

ᐅᑎᖅᑎᑦᓯᓂᕐᒥᑦ ᒪᓕᓪᓗᒍ ᑕᔅᓱᒥᖓ ᐊᑐᐊᒐᕐᒥᑦ ᑖᒃᓯᔭᕈᑎᐊᓂ ᑐᓂᔭᐅᖃᑦᑕᖅᑐᓂ ᑲᓇᑕᒥᑦ 
ᐃᓐᑲᒥ ᑖᒃᓯᓕᕆᔨᒃᑯᓐᓂ. 

c) ᐃᓘᓐᓇᑎᒃ ᐃᓪᓗᓯᐅᑏᑦ ᐃᓗᓕᖏᓪᓗ ᐱᖁᑎᖏᑦ ᒐᕙᒪᒃᑯᑦ ᓄᓇᕗᒻᒥ. 
d) ᑐᓴᒐᒃᓴᓕᒫᑦ ᓴᓇᔭᒃᓴᓕᒫᓪᓗ ᐊᑐᐃᓐᓇᐅᑎᑕᐅᔪᑦ ᐱᔭᐅᔪᓪᓘᓐᓃᑦ ᐊᐃᑦᑐᖅᑕᐅᔪᑦ, 

ᐱᔾᔪᑕᐅᓪᓗᓂ ᐊᖏᖃᑎᒌᒍᑎᖃᕐᓂᖅ ᒐᕙᒪᒃᑯᓐᓄᑦ, ᑲᙳᓇᖅᑑᑎᑕᐅᒋᐊᓕᒃ. 
e) ᓯᕗᕐᖓᒍᑦ ᐊᑭᓖᓂᕐᒧᑦ ᓇᓪᓕᐅᒃᑯᒫᓂᑦ, ᑎᒍᐊᙳᐊᖃᖅᑐᓄᑦ ᐊᑎᓕᐅᕈᓐᓇᖅᑐᑦ 

ᑎᒍᐊᙳᐊᖃᖅᑐᓄᑦ ᑐᑦᓯᕋᐅᑎᒧᑦ ᑲᑎᖅᓱᖅᑎᑕᐅᓯᒪᔪᓂᑦ, ᐃᓗᓕᖃᖅᑐᓂᑦ ᐱᓕᕆᐊᖏᓐᓂᑦ 
ᑲᒪᒋᒋᐊᓕᖏᓐᓂᓪᓗ ᑎᒍᐊᙳᐊᖃᖅᑐᓄᑦ ᐊᑲᐅᓂᖅᐹᒃᑯᑦ ᓄᑕᖅᑲᕐᒧ. 

f) ᑕᒪᖅᑐᖃᕐᓂᖅᐸᑦ ᐊᑭᓕᖅᑕᐅᓗᐊᕐᓂᕐᒥᓪᓗ, ᑎᒍᐊᙳᐊᖃᖅᑎ ᖃᐅᔨᒃᑲᐃᑦᓴᐅᑎᒋᒋᐊᓕᒃ 
ᓄᓇᓕᓐᓂᑦ ᐃᓄᓕᕆᔨᒥᒃ ᐅᑎᖅᑎᑦᓯᕕᖃᓕᕐᓗᓂᓗ ᐱᓕᕆᕝᕕᒻᒥ ᐃᓗᐊᓂ ᐅᓪᓗᐃᑦ 30 
ᖃᐅᔨᒃᑲᖅᑕᐅᓚᐅᕐᓗᓂ.  

g) ᓄᓇᓕᓐᓂᑦ ᐃᓄᓕᕆᔨᒃᑯᑦ ᐱᔭᒃᓴᖃᖅᐳᑦ ᐊᑭᓕᖅᑕᐅᔭᕆᐊᖃᖅᑐᓕᒫᓂ 
ᑎᑎᖅᑲᖁᑎᖃᕐᓗᑎᑦ (ᓲᕐᓗ ᐊᑭᓕᓚᐅᕐᓂᕐᒧᑦ ᓇᓗᓇᐃᒃᑯᑕᕐᓂᑦ ᐊᒻᒪ ᐊᑭᓕᖅᑕᐅᔪᒪᔾᔪᑎᓂ) 
ᐱᔭᐃᕙᒡᓗᑎᑦ ᑲᑎᑕᐅᖃᑦᑕᕐᓗᑎᒡᓗ ᑕᖅᑭᑕᒫᖅ.  

ᑮᓇᐅᔭᓕᕆᓂᕐᒧᑦ ᐃᓱᒪᒋᔭᕆᐊᓖᑦ  
(a) ᒪᓕᒐᖅᑎᒎᖅᑐᓕᒫᑦ ᐃᓗᓕᖏᓐᓃᑦᑐᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᐊᒻᒪ 

ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑎᑎᕋᖅᓯᒪᔪᓂ ᑐᕌᖓᕗᑦ 



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑮᓇᐅᔭᖅᑖᖅᑎᑕᐅᔪᓕᒫᑦ ᐃᓄᓕᕆᔨᒃᑯᓐᓄᑦ ᑕᕝᕙᓂ 
ᐊᑐᐊᒐᕐᒥᑦ.   

(b) ᒪᓕᒐᖅᑎᒎᖅᑐᓕᒫᑦ ᐃᓗᓕᖏᓐᓃᑦᑐᓂ ᑎᒍᐊᙳᐊᖃᖅᑏᑦ ᐊᑭᖏᓪᓗᑦ ᐊᑐᐊᒐᖅ 
ᐃᑲᔪᖅᑐᕐᓂᕐᒥᓪᓗ ᐱᔨᑦᓯᕋᕐᓂᕐᒧᑦ ᐅᖓᕝᕙᕆᐊᕆᓂᕐᒧᑦ ᐊᖏᖃᑎᒌᒍᑎᒥᑦ ᐊᑐᐊᒐᕐᒥᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑎᑎᕋᖅᓯᒪᔪᓂ ᑐᕌᖓᕗᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᑮᓇᐅᔭᖅᑖᖅᑎᑕᐅᔪᓕᒫᑦ ᐃᓄᓕᕆᔨᒃᑯᓐᓄᑦ ᑕᕝᕙᓂ ᐊᑐᐊᒐᕐᒥᑦ. 
 

8. ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 
 

ᑕᕝᕙᓂ ᐊᑐᐊᒐᕐᒥᑦ ᑮᓇᐅᔭᑦ ᐊᑐᖅᑕᐅᓯᐅᖑᔪᑦ ᖃᓄᐃᓕᖓᔾᔪᑎᖃᕆᐊᖃᓲᖑᕗᑦ 
ᐊᖏᖅᑕᐅᓯᒪᑎᓪᓗᒋᑦ ᑕᐃᑯᓇᑎᒍᑦ ᑮᓇᐅᔭᑦ ᐊᑐᕐᓂᐊᕋᓱᒋᔭᐅᔪᓯᓂ ᒪᓕᒐᓕᐅᕐᕕᖕᒥᑦ ᐊᒻᒪ 
ᐊᑐᐃᓐᓇᐅᓂᖏᑦ ᑮᓇᐅᔭᑦ ᐊᕐᕌᒍᑕᒫᖅ ᑮᓇᐅᔭᕐᓂᑦ ᐊᑐᖅᑐᒃᓴᓂ.  
 
9. ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᖅ  

ᑕᕝᕙᓂ ᐊᑐᐊᒐᕐᒥ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᐅᔪᖃᔾᔮᙱᓚᖅ ᑭᒡᓕᖃᖅᑎᑦᑎᓂᖓᓄᑦ 
ᐱᔪᓐᓇᐅᑎᒋᔭᐅᔪᓂᒃ ᓯᕗᓕᖅᑎᒃᑯᑦ ᑲᑎᒪᔨᖏᓐᓂ ᐃᓱᒪᓕᐅᖅᑎᓪᓗᒋᑦ ᐱᓕᕆᐊᖃᕐᓗᑎᒡᓘᓐᓃᑦ 
ᐱᔪᓐᓇᖅᑎᓪᓗᒍ ᑎᒍᐊᙳᐊᖃᖅᑐᓄᑦ ᐱᓕᕆᐊᓄᑦ ᐃᓄᓕᕆᔨᒃᑯᓐᓄᑦ ᓯᓚᑖᓂ ᒪᓕᒐᖏᓐᓂ 
ᑕᔅᓱᒥᖓ ᐊᑐᐊᒐᕐᒥᑦ.  
 
10. ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᓄᑦ ᑎᑎᕋᖅᓯᒪᓂᖓ 

 
ᑖᓐᓇ ᐊᑐᐊᒐᖅ ᐊᒃᑐᐊᓂᖃᕋᔭᖏᑦᑐᖅ ᐊᑎᓕᐅᖅᑕᐅᓯᒪᓂᖓ ᑭᓯᐊᓂ ᒫᔾᔨ 31, 2025−ᒥᑦ.   

 

 

 

ᓯᕗᓕᖅᑎ 

 



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

A-1 ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 

ᐸᖅᑭᔭᐅᖃᑦᑕᖅᑐᓕᒫᑦ ᐃᓄᓕᕆᔨᒃᑯᓐᓂ ᐱᔨᑦᑎᑕᐅᔭᕆᖃᓲᖑᕗᑦ ᐱᖁᑎᓂᒡᓗ ᐊᑐᖅᑕᐅᓯᐅᓂᒃ 
ᑎᑎᕋᖅᓯᒪᕗᑦ ᐊᑖᓂ ᐃᑲᔪᖅᑕᐅᔭᕆᐊᖃᖅᑎᓪᓗᒍ ᐊᑲᐅᓂᖅᐹᒥᑦ ᐊᒻᒪ ᒪᓕᒐᓕᐅᕐᕕᖕᒥᑦ 
ᓂᕆᐅᒋᔭᐅᔪᓂ.  ᓈᒻᒪᒋᔭᐅᔪᑦ ᓂᕆᐅᒋᔭᐅᖃᑦᑕᖅᑐᑦ ᑲᒪᒋᔭᐅᖃᑦᑕᖅᑐᓂ ᐊᖏᖅᑕᖃᑦᑕᕆᐊᓖᑦ 
ᐃᓂᑖᖅᑎᑦᑎᓂᕐᒧᑦ ᐸᕐᓇᐃᔨᑦ ᕿᒥᕐᕈᔨᑦ ᑲᑎᒪᔨᕋᓛᖏᓐᓂ ᑲᒪᒋᔭᐅᖏᓐᓇᕐᓗᑎᑦ ᐊᑲᐅᓂᖅᐹᒧᑦ 
ᐸᖅᑭᔭᐅᔪᒥᑦ.   

1) ᐊᓐᓄᕌᓄᑦ ᐃᑲᔫᓯᐊᑦ: ᐃᓄᓕᕆᔨ ᖃᐅᔨᓴᕋᔭᖅᑐᖅ ᐊᓐᓄᕌᖅᑕᕆᐊᖃᖅᑎᓪᓗᒍ ᓱᕈᓯᖅ 
ᒪᒃᑯᒃᑐᓘᓐᓃᑦ ᐃᓂᑖᖅᑎᑕᐅᑎᓪᓗᒍ, ᐱᔭᕆᐊᖃᖅᑎᓪᓗᒍᓗ, ᐊᖏᖅᑕᐅᑐᐃᓐᓇᕆᐊᓕᒃ 
ᐊᑕᐅᓯᐊᕐᓗᓂ ᐃᓂᑖᖅᑎᑕᐅᑎᓪᓗᒍ ᐊᓐᓄᕌᓂ ᐃᑲᔫᓯᐊᓂ $750−ᒥᑦ ᑎᑭᐅᑎᓪᓗᒍ 
ᑎᒍᙳᐊᖃᖅᑐᖅ ᓂᐅᕕᕆᐊᖃᖅᑎᓪᓗᒍ ᓱᕈᓯᕐᒧᑦ ᒪᒃᑯᒃᑐᒧᓘᓐᓃᑦ.  ᐃᓂᑖᖅᑎᑕᐅᔪᓄᑦ 
ᐊᓐᓄᕌᓄᑦ ᐃᑲᔫᓯᐊᑦ ᐊᑭᓕᖅᑕᐅᖏᓐᓇᕋᔭᖅᑐᖅ ᓱᕈᓯᖅ ᒪᒃᑯᒃᑐᓘᓐᓃᑦ ᓄᒃᑎᓕᖅᐸᑦ ᓄᑖᒧᑦ 
ᐃᓂᑖᖅᑎᑕᐅᓗᓂ ᐊᑭᓕᖅᑕᐅᒐᔭᖏᑦᑐᕐᓗ ᑭᓯᐊᓂ ᐊᕐᕕᓂᓖᑦ ᑕᖅᑭᓂ ᐊᓂᒍᖅᐸᑦ.   

a. ᐃᓄᓕᕆᔨᑦ ᐱᔭᒃᓴᖃᖅᐳᖅ ᐱᓕᕆᖃᑎᖃᕐᓗᑎᑦ ᑎᒍᙳᐊᖃᖅᑐᓂ ᓱᕈᓯᖅ 
ᒪᒃᑯᒃᑐᓘᓐᓃᑦ ᐊᓐᓄᕌᖃᑦᑎᐊᖃᑦᑕᕋᓗᐊᕐᒪᖔᑦ, ᐅᑭᐅᖏᑦ ᒪᓕᒡᓗᒋᑦ ᐊᒻᒪ ᐊᕐᕌᒍᑦ 
ᐃᓚᖓᓂ.  

b. ᐃᓄᓕᕆᔨ ᑐᓴᐅᒪᑎᑦᑎᒐᔭᖅᑐ ᑎᒍᙳᐊᖃᖅᑐᓄᑦ ᐊᓐᓄᕌᓕᒫᑦ (ᐊᓯᐊᒍᓪᓗ 
ᓇᖕᒥᓂᖃᑎᒋᔭᐅᔪᑦ) ᐱᖁᑎᖏᑦ ᓱᕈᓯᐅᑉ ᒪᒃᑯᒃᑐᓘᓐᓃᑦ ᓄᑕᐅᒐᔭᖅᑐᑦ 
ᐃᓂᑖᕆᓕᓵᖅᑕᖓᓗᖅ, ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᑎᓪᓗᒍ ᓄᑖᒧᑦ ᐱᓕᕆᐊᒧᑦ 
ᐅᑎᖅᑎᓪᓗᒍᓘᓐᓃᑦ ᐊᖏᕐᕋᒥᓄᑦ.  ᐃᓄᓕᕆᔨ ᐱᓇᓱᐊᕋᔭᖅᑐᖅ, ᐱᔪᓐᓇᕐᓂᓕᒫᒥᓂ, 
ᓱᕈᓯᐅᑉ ᒪᒃᑯᒃᑐᓘᓐᓃᑦ ᓇᖕᒥᓂᖁᑎᖏᑦ ᐃᓚᐅᒐᔭᖅᑐᑦ ᐃᓂᖓᓂ ᕿᒪᐃᓕᖅᑎᓪᓗᒍ.  

2) ᕿᑲᕐᓇᕐᒧᑦ ᑮᓇᐅᔭᖅᑖᖑᕙᑦᑐᑦ: ᑮᓇᐅᔭᖅᑖᖑᕙᑦᑐᑦ ($100 ᐊᑐᓂ ᓄᑕᖅᑲᕐᒧᑦ) 
ᐊᖏᖅᑕᐅᒐᔭᖅᑐᑦ ᐃᓄᓕᕆᔨ ᑐᓂᓯᓗᓂᒡᓗ ᑎᒍᙳᐊᖃᖅᑕᒧᑦ ᓂᐅᕕᕐᓗᓂ ᖁᕕᐊᓲᑎᓂᑦ 
ᓱᕈᓯᕐᒧᑦ ᒪᒃᑯᒃᑐᓘᓐᓃᑦ ᐊᖏᕋᒥᓃᑦᑐᒥᑦ.  



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

3) ᖁᑦᑎᖕᓂᓖᑦ 12−ᒥᑦ ᐃᓱᓕᑦᑎᒑᖓᒥᒃ ᐃᑲᔫᐊᑦ: ᐊᑕᐅᓯᐊᖅᖢᑎᒃ ᐃᓱᓕᑦᑎᔪᑦ ᖁᑦᑎᖕᓂᓖᑦ 
12−ᒥᑦ ᐃᑲᔫᓯᐊᖅᑖᖃᑦᑕᖅᑐᑦ $750-ᒥᑦ ᑎᑭᐅᑎᓗᒍ ᐊᖏᖅᑕᐅᓯᒪᔪᒥᑦ ᐃᓄᓕᕆᔨ 
ᒪᒃᑯᒃᑐᒧᑦ ᐃᓱᓕᑦᑎᒑᖓᒥᑦ ᐊᑭᓕᖅᑕᐅᒐᔭᖅᑐᑦ ᓲᕐᓗ ᐃᓕᑦᑎᓂᕐᒧᑦ ᐅᐸᒋᐊᖃᖅᑐᓄᑦ, 
ᐊᓐᓄᕌᕆᒃᓴᖏᓐᓂ, ᐃᓱᓕᑦᑎᓂᕐᒧᑦ ᓇᒡᒍᐊᕐᒥᖕᒥᑦ, ᐃᓕᓐᓂᐊᓚᐅᓂᕐᒧᑦ ᐊᕐᕌᒍᒥᑦ 
ᐅᓂᒃᑳᓕᐊᓂᑦ ᕿᒥᕐᕈᒍᒋᓚᐅᖅᑕᒥᓂ.  

4) ᐃᓅᓯᓕᕆᓂᕐᒧᑦ ᐃᑲᔫᓯᐊᑦ: ᓱᕈᓯᖅ ᒪᒃᑯᒃᑐᓘᓐᓃᑦ ᐃᓅᓯᓕᕆᔭᐅᑎᓪᓗᒍ 
ᓇᓗᓇᐃᖅᓯᒪᔭᖓᓂ ᐸᕐᓇᒃᑕᐅᓯᒪᔪᒥᑦ ᐸᖅᑭᔭᐅᔪᓂ ᐱᕙᓪᓕᐊᓂᖏᓐᓂ ᐅᓂᒃᑳᓕᐊᖏᓐᓂ, 
ᐃᓄᓕᕆᔨᑦ ᐱᓕᕆᖃᑎᖃᕋᔭᖅᑐᖅ ᐊᖓᔪᖅᑳᖑᔪᓂ ᑎᒍᙳᐊᖃᑦᑕᖅᑐᓂᒡᓗ ᖃᐅᔨᓴᕐᓗᑎᑦ 
ᐊᑐᐃᓐᓇᐅᔪᓂ ᐃᓄᖕᓂᑦ ᐃᓅᓯᓕᕆᖃᑦᑕᖅᑐᓂ ᐱᔭᕆᐊᖃᖅᑕᖓᓂ.  ᖃᐅᔨᓐᓂᕈᑎᒃ 
ᐃᓄᖕᓂᑦ ᐃᓅᓯᓕᕆᖃᑦᑕᖅᑐᓂ ᑭᓯᐊᓂ ᐊᑐᐃᓐᓇᐅᖏᑎᓪᓗᒍ ᐊᑐᕿᑎᑕᐅᓐᓂᕈᑎᒡᓘᓐᓃᑦ 
ᑕᑯᔪᓐᓇᖏᑲᓚᐅᖅᑎᓪᓗᒋᑦ, ᐊᖏᖅᑕᐅᑐᐃᓐᓇᕆᐊᓕᒃ ᓇᖕᒥᓂᖅ ᐃᓅᓯᓕᕆᔪᓐᓇᖅᑐᒥᑦ 
$500−ᒥᑦ ᐊᑭᑐᓛᖓᓂ.  

5) ᐃᓕᓐᓂᐊᕈᑎᒥᓂ ᐃᑲᔪᖅᑕᐅᔪᖃᕆᐊᖃᖅᑎᓪᓗᒍ ᐃᑲᔫᓯᐊᖅ: ᐃᓕᓐᓂᐊᕈᑎᒥᓂ 
ᐃᑲᔪᖅᑕᐅᔪᖃᕆᐊᖃᖅᑎᓪᓗᒍ ᐱᖁᔭᐅᑎᓪᓗᒍᓗ ᐸᖅᑭᔭᐅᔾᔪᑎᒧᑦ ᐸᕐᓇᐃᔨᓂ ᐊᒻᒪ ᓱᕈᓯᖅ 
ᒪᒃᑯᒃᑐᓘᓐᓃᑦ ᐃᓕᓐᓂᐊᖅᑐᖅ, ᐃᓄᓕᕆᔨ ᑲᒪᔭᕆᐊᖃᖅᑎᓪᓗᒍ ᐱᔭᕆᐊᖃᖅᑕᖓᓂ (ᓲᕐᓗ 
ᐃᓕᓐᓂᐊᕐᕕᖕᒥᑦ ᐃᓕᓐᓂᐊᕈᑎᒥ ᐃᑲᔪᖅᑕᐅᔭᕆᐊᖃᖅᑎᓪᓗᒍ, ᓇᖕᒥᓂᕐᓗ 
ᐃᑲᔪᕈᓐᓇᖅᑐᒥᑦ, ᐊᖏᕋᕆᔭᐅᔪᒥ ᐃᓕᓐᓂᐊᖅᑕᒥᓂ ᐃᑲᔪᖅᑕᐅᔪᓐᓇᖁᓗᓂ, 
ᐃᓕᓐᓂᐊᕇᕋᖓᒥ ᐃᑲᔪᖃᑦᑕᖅᑐᓂ ᓇᖕᒥᓂᕆᔭᐅᔪᒥᑦ, ᑕᐃᒪᓐᓇᕈᔪᒃ).  ᐱᔭᕆᐊᖃᖅᑕᖏᑦ 
ᓱᕈᓯᐅᑉ ᒪᒃᑯᒃᑐᓘᓐᓃᑦ, ᑎᑭᐅᑎᒍᓐᓇᖅᑐᖅ $175−ᒥᑦ ᐱᓇᓱᐊᕈᓯᕐᒧᑦ ᐃᓕᓐᓂᐊᕈᑎᒥᓂ 
ᐃᑲᔪᖅᑕᐅᓗᓂ ᐊᖏᖅᑕᐅᑐᐃᓐᓇᕆᐊᓕᒃ.  ᐱᔾᔪᑎᖃᑦᑎᐊᕐᓗᓂ ᓱᕈᓯᖅ ᒪᒃᑯᒃᑐᓘᓐᓃᑦ 
ᐅᖓᑖᓂ $175-ᓂᑦ ᐱᓇᓱᐊᕈᓯᕐᒥᑦ ᐃᓕᓐᓂᐊᕈᑎᒥ ᐃᑲᔪᖅᑕᐅᔭᕌᖓᒥᑦ, ᐃᑲᕋᖓᓂ 
ᐅᖓᑖᓂ ᐃᑲᔪᖅᑕᐅᔭᕆᐊᖃᕐᓂᕈᓂ ᐃᓕᓐᓂᐊᕈᑎᒥᓄᑦ ᐊᖏᖅᑕᐅᑐᐃᓐᓇᕆᐊᓕᒃ.    

6) ᐃᓕᖅᑯᓯᕐᒨᖓᓂᕐᒧᑦ ᐸᕐᓇᐅᑖᓂ ᐃᑲᔫᓯᐊᖅ: ᐃᓄᓕᕆᔨ ᖃᐅᔨᓴᕈᔭᖅᑐᖅ 
ᐃᓕᖅᑯᓯᕐᒨᖓᓂᕐᒧᑦ ᐸᕐᓇᐅᑖᓂᑦᑐᒥᑦ ᐊᑭᖓᓂ ᐱᓕᕆᐊᖑᒐᔭᖅᑐᒥᑦ (ᓲᕐᓗ ᐃᓚᔮᕇᑦ 
ᐳᓛᕆᐊᖅᑎᑕᐅᓗᑎᒃ, ᕿᒥᕐᕈᐊᒐᕐᓂᑦ, ᐱᙳᐊᓂ, ᐊᓐᓄᕌᓂ, ᐃᓕᖅᑯᓯᕐᒨᖓᔪᓂ 
ᖃᓄᐃᑦᑐᖃᖅᑎᓪᓗᒍ/ᐱᓕᕆᐊᖃᖅᑎᑦᑎᔪᖃᖅᑎᓪᓗ) ᑲᒪᒋᔭᐅᖃᑦᑕᖅᐳᖅ ᐱᔭᐅᒐᔪᒃᑐᓂ 
ᑎᒍᙳᐊᖃᓲᓂ ᐸᖅᑭᔭᐅᔾᔪᑎᖏᓐᓄᑦ ᐊᑭᖏᓐᓂ.  ᐱᓕᕆᐊᖃᖅᑎᓪᓗᒋᑦ ᐃᓕᖅᑯᓯᕐᒨᖓᔪᒥᑦ 
ᐸᕐᓇᐅᑖᓂᑦᑐᒥᑦ ᐊᑭᖏᑦ (ᓲᕐᓗ ᐱᓕᕆᐊᑦ, ᐱᖁᑎᑦ, ᐱᙳᐊᑦ, ᐃᓕᖅᑯᓯᑐᖃᕐᒥᑦ 

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

ᐊᓐᓄᕌᖑᔪᑦ, ᓄᓇᓕᖕᓂᑦ ᖃᓄᐃᓕᐅᖅᑎᑦᑎᔪᖃᖅᑎᓪᓗᒍ, ᑕᐃᒪᓐᓇᕈᔪᒃ) 
ᐊᖏᖅᑕᐅᑐᐃᓐᓇᕆᐊᓖᑦ ᑎᑭᐅᑎᓗᒍ $500−ᒥᑦ.   

7) ᐃᒡᓗᒥᐅᑕᑦ ᐃᒡᓗᒧᓪᓗ ᐱᖁᑎᑦ ᐃᑲᔫᓯᐊᖅ: ᑎᒍᙳᐊᖃᖅᑐᑦ ᓂᕆᐅᒋᔭᐅᕗᑦ 
ᐃᒡᓗᒥᐅᑕᖃᕐᓗᑎᑦ ᐃᓗᓕᖏᓐᓂᒡᓗ ᑲᒪᔪᓐᓇᕐᓗᑎᑦ ᖃᓄᑐᐃᓐᓇᖅ ᐊᒻᒪ ᐅᑭᐅᖏᓐᓂ 
ᓱᕈᓰᑦ ᒪᒃᑯᒃᑐᓘᓐᓃᑦ ᐊᖏᖅᑕᐅᓯᒪᕝᕕᒋᔭᖏᓐᓂ. ᐊᑭᖏᑦ ᐃᒡᓗᒥᐅᑕᒃᑲᓐᓃᑦ/ᐱᖁᑎᑦ 
ᑲᒪᔪᓐᓇᕆᐊᓖᑦ ᐃᓂᖅᑖᖅᑎᑕᐅᑎᓪᓗᒋᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ (ᓲᕐᓗ ᑎᒍᙳᐊᖃᖅᑐᑦ 
ᐊᖏᖅᓯᒪᒍᑎᑦ ᖃᑕᙳᑎᒌᓂ ᑭᓯᐊᓂ ᑲᑎᙵᓗᑎᑦ ᐃᒡᓖᑦ ᖁᓕᕇᖑᓗᑎᑦ 
ᓯᓂᒍᓐᓇᖁᓗᒋᑦ, ᑎᒍᙳᐊᖃᖅᑐᑦ ᐊᖏᖅᓯᒪᒍᑎᑦ ᓄᑕᕋᓛᒥᑦ ᐃᒡᓕᖅᑖᕆᐊᖃᖅᑎᓪᓗᒍ 
ᑕᐃᒪᓐᓇᕈᔪᒃ) ᐊᖏᖅᑕᐅᑐᐃᓐᓇᕆᐊᓖᑦ.  ᐱᖁᑎᒋᔭᐅᔪᑦ ᓱᕈᓯᐅᑉ ᒪᒃᑯᒃᑐᓘᓐᓃᑦ, ᐊᒻᒪ 
ᐱᒋᔭᐅᓐᓂᖏᒃᑯᑎᑦ ᐃᓂᑖᕆᔭᐅᔪᓂ ᐅᕝᕙᓘᓐᓃᑦ ᐅᑎᕐᓂᐊᖅᑎᓪᓗᒋᑦ ᐊᖏᕐᕋᒥᖕᓄᑦ, 
ᐱᖁᑎᑦ ᐱᒋᔭᐅᕗᑦ ᐃᓄᓕᕆᔨᒃᑯᓐᓂ. ᐅᑭᐊ ᓇᓗᓇᐃᖅᓯᒪᔪᑦ ᐊᑭᑐᓛᖏᓐᓂ 
ᐱᔭᐅᑐᐃᓐᓇᕆᐊᖃᖅᑐᑦ ᑲᒪᔨᖓᑕ ᐊᖏᖅᑕᐅᑐᐃᓐᓇᕆᐊᓖᑦ ᐱᖁᑎᑦ:  
ᐱᖁᑎ  ᐊᑭᑐᓛᖓᑦ  
ᐃᒡᓕᖅ  $1000 
ᖁᓕᕇᒃ ᐃᒡᓕᒃ   $2000 
ᓄᑕᕋᓛᒧᑦ ᐃᒡᓕᖅ  $850 
ᓄᓇᒃᑯᕈᑎᓄᑦ ᓄᑕᕋᓛᒧᑦ 
ᐃᒃᓯᕙᐅᑕᖅ/ᓱᕈᓯᓛᓄᑦ ᓄᓇᒃᑯᕈᑎᓄᑦ 
ᐃᒃᓯᕙᐅᑕᖅ 

$400 

ᐊᔭᐅᕆᐊᓖᑦ ᐃᒃᓯᕙᐅᑕᑦ 
ᐊᒃᓴᓗᐊᖃᖅᑎᓪᓗᒋᑦ  

$500 

ᐊᓐᓄᕌᒃᑯᕕᒃ  $600 
ᐅᐊᓴᒻᒧᓰᑦ/ᐸᓂᖅᓴᐅᑎᑦ  $5000 

 

8) ᓱᕋᒃᓯᒪᓗᐊᖏᑦᑐᑦ/ᐱᖁᑎ/ᓴᓇᔭᐅᔭᕆᐊᖃᖅᑐᑦ ᐃᑲᔫᑎ: ᐊᑭᖏᑦ ᓱᕋᒃᓯᒪᓗᐊᖏᑦᑐᑦ, 
ᐱᖁᑎᑦ ᓱᕋᒃᓯᒪᔪᓪᓗ ᐊᖏᖅᑕᐅᑐᐃᓐᓇᕆᐊᓖᑦ ᐃᒪᓐᓇ ᐱᓪᓗᒍ: ᐃ) ᑲᒪᒋᔭᐅᔪᓐᓇᖁᓗᒍ 
ᓱᕈᓯᖅ ᒪᒃᑯᒃᑐᓪᓘᓐᓃᑦ ᑎᒥᒥᒍᑦ ᐊᔪᕈᑎᖃᖅᑐᖅ ᐊᓯᖏᓂᒡᓘᓐᓃᑦ ᐱᔭᕆᐊᖅᑕᖏᖓᓂ 
ᐃᓱᒪᒋᔭᐅᑎᓪᓗᒍ ᐋᓐᓂᐊᓲᖅᑎᒥᑦ; ᐱ) ᑲᒪᒋᔪᓐᓇᖁᓗᒍ ᖃᑕᙳᑎᒌᑦ ᐊᑕᐅᑦᑎᒃᑯᑦ 



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

ᐃᓂᑖᖅᑎᖁᓗᒋᑦ ᐊᕕᖁᓇᒋᑦ; ᐅᕝᕙᓘᓐᓃᑦ ᑎ) ᐃᓂᑖᖅᑎᑕᐅᔪᓐᓇᖁᓗᒋᑦ ᐊᓯᐊᒍᓪᓗ 
ᐊᔪᑐᐃᓐᓇᕆᐊᖃᖅᑎᓪᓗᒋᑦ.  ᐃᓄᓕᕆᔨ ᑐᒃᓯᕋᖅᑐᖃᖅᑎᓪᓗᒍ ᑎᒍᙳᐊᖃᖅᑐᓂ 
ᓱᕋᒃᓯᒪᓗᐊᖏᑦᑐᓂ, ᐱᖁᑎᒥᑦ ᐅᕝᕙᓘᓐᓃᑦ ᓴᓇᔪᖃᕆᐊᖃᖅᑎᓪᓗᒍ, ᐃᓄᓕᕆᔨ 
ᐅᖃᖃᑎᖃᕋᔭᖅᑐᖅ ᑲᒪᔨᒧᑦ ᐃᓱᒪᒋᓐᓇᖁᓗᒍ ᑐᒃᓯᕋᖅᑕᐅᔪᖅ ᐃᑲᔪᖅᑕᐅᑐᐃᓐᓇᕆᐊᓖᑦ 
ᒪᓕᒡᓗᒍ ᓱᕋᒃᓯᒪᓗᐊᖏᑦᑐᓂ, ᐱᖁᑎᒥᑦ ᓴᓇᔭᕆᐊᓕᒻᒥᓪᓘᓐᓃᑦ ᐊᖏᓛᖓ $1000.  

9) ᓱᕋᒃᓯᒪᔪᓄᑦ ᐃᑲᔫᑎ: ᓱᕋᒃᓯᒪᔪᖃᖅᑎᓪᓗᒍ ᓇᖕᒥᓂᕆᔭᐅᔪᒥᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ 
ᑕᐃᒪᐃᑎᑕᐅᓗᓂ, ᐃᓄᓕᕆᔨ ᖃᐅᔨᓴᕋᔭᖅᑐᖅ ᖃᓄᐃᔪᖃᕐᓂᕐᒪᖔᑦ ᐊᒻᒪ ᑐᓴᕋᓱᒡᓗᓂ 
ᑐᓴᕆᐊᖃᖅᑕᒥᓂ, ᖃᐅᔨᓴᕐᓗᓂᐅᒃ ᓱᕋᒃᓯᒪᔪᖅ ᐊᒻᒪᓗ/ᐅᕝᕙᓘᓐᓃᑦ ᐅᖃᖃᑎᖃᕐᓗᓂ 
ᑭᒡᒐᖅᑐᐃᔪᓂ ᐃᓱᒪᒃᓴᖅᓯᐅᕋᓱᕐᓗᓂ ᓱᕈᓯᖅ ᒪᒃᑯᒃᑐᓘᓐᓃᑦ ᐃᓚᖓᓂ ᑕᒪᐃᓐᓂᒡᓘᓐᓃᑦ 
ᐱᔾᔪᑎᐅᔪᖅ ᓱᕋᒃᓯᒪᔪᒧᑦ.  ᐃᓄᓕᕆᔨᐅᑉ ᐃᓱᒪᒋᑎᓪᓗᓂᐅᒃ ᓱᕈᓯᖅ ᒪᒃᑯᒃᑐᕐᓘᓐᓃᑦ 
ᐃᓚᖓᓂ ᑕᒪᐃᓐᓄᓘᓐᓃᑦ ᐸᓯᔭᒃᓴᐅᓂᕈᓂ ᓱᕋᑦᑎᔪᕕᓂᐅᓐᓂᕐᓗᓂ, ᐊᑭᖓ ᓱᕋᖅᓯᒪᔪᖅ 
ᑭᖑᕝᕕᕆᐊᖃᖅᑎᓪᓗᒍᓘᓐᓃᑦ ᐊᖏᖅᑕᐅᑐᐃᓐᓇᕆᐊᓕᒃ ᑐᑭᒧᐊᑦᓯᑎᔨᒻᒪᕆᒻᒧᑦ ᐊᖏᓛᖓ 
$1000.    

10) ᐊᓯᖓ ᓱᕈᓯᖅ ᒪᒃᑯᒃᑐᓘᓐᓃᑦ ᐃᓚᖏᓐᓂ ᐊᑭᖏᓐᓄᑦ ᐃᑲᔫᑎ: ᐊᓯᐊᒍᑦ ᓱᕈᓯᖅ 
ᒪᒃᑯᒃᑐᓘᓐᓃᑦ ᐊᑭᖓᓂ ᐊᖏᖅᑕᐅᑐᐃᓐᓇᕆᐊᓕᒃ ᖃᐅᔨᓴᖅᑕᐅᓐᓂᕈᓂ 
ᐱᔭᕆᐊᖃᓪᓚᕆᒃᑕᖓᓂ ᓱᕈᓯᕐᒧᑦ ᒪᒃᑯᒃᑐᓘᓐᓃᑦ.   
ᐱᖁᑎ  ᐊᑭᑐᓛᖓᑦ  
ᓂᕿᑖᖅᑐᒃᑲᓐᓂᕐᓂᖅ ᓱᕈᓯᕐᒧᑦ 
ᒪᒃᑯᒃᑐᒧᓪᓘᓐᓃᑦ ᐊᔾᔨᐅᙱᑦᑐᒥᑦ 
ᓂᕆᔭᕆᐊᖃᖅᑎᓪᓗᒋᑦ 
ᐋᓐᓂᐊᕕᓕᐊᖃᑦᑕᕐᓂᖓ ᐊᒻᒪ 
ᐃᓱᒪᒃᓴᖅᓯᐅᑕᐅᓐᓂᕈᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᒥᑦ  

$250/ᑕᖅᑭᒧᑦ 

ᖁᐃᕖᑦ ᐃᒋᑦᑐᓐᓇᖅᑐᓪᓘᓐᓃᑦ ᖃᕐᓕᕋᓛᑦ 
ᓱᕈᓯᕐᒧᑦ ᐅᑭᐅᖃᖅᑐᒥᑦ ᐅᖓᑖᓂ 4−ᓂᑦ 
ᐊᑲᐅᖏᓕᐅᕈᑎᖃᐃᓐᓇᖅᐸᒡᓗᓂ  

$200/ᑕᖅᑭᒧᑦ 

ᐋᓐᓂᐊᕕᖕᒥᑦ ᖃᐅᔨᓴᖅᑕᐅᔪᖃᖅᑎᓪᓗᒍ   $175 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

ᐃᒃᖠᕐᕕᒃ  $200 
ᐃᓕᓐᓂᐊᕐᕕᖕᒥᑦ 
ᐊᔾᔨᙳᐊᖅᑖᕆᔭᐅᖃᑦᑕᖅᑐᑦ 

$100 

ᖃᕋᓴᐅᔭᕋᓛᑦ ᐅᕝᕙᓘᓐᓃᑦ ᖃᕋᓴᐅᔭᕋᓛᑦ 
ᑎᒍᒥᐊᕈᓐᓇᖅᑐᑦ 

$1200 

ᑐᑲᕆᐊᓖᑦ ᐊᒻᒪ ᓇᓴᑦ ᑎᓯᔪᑦ $500 
ᐊᔾᔨᐅᙱᑦᑐᑦ ᐱᖁᑎᑦ ᐊᑐᕆᐊᖃᖅᑕᐅᔪᓪᓘᓐᓃᑦ ᐋᓐᓂᐊᕆᔭᐅᔪᒥᑦ ᐊᔾᔨᐅᙱᑦᑐᒥᒡᓘᓐᓃᑦ 
ᐱᔭᐅᔭᕆᐊᖃᖅᑐᒥᑦ, ᑖᒃᑯᐊ ᐊᓯᖏᑦ ᑲᒪᒋᔭᐅᔪᓐᓇᐅᖏᑦᑐᑦ ᓯᓚᑖᓂᙶᖅᑐᒥᑦ (ᓲᕐᓗ 
ᓄᓇᕗᒻᒥᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᖏᑦ, ᓇᓪᓕᐅᒃᑯᒫᖃᖏᑦᑐᓄᑦ 
ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ ᑕᐃᒪᓐᓇᕈᔪᒃ) ᐊᖏᖅᑕᐅᑐᐃᓐᓇᕆᐊᓖᑦ 
ᐊᑭᑐᓛᕆᓪᓗᓂᐅᒃ $2500 ᐊᕐᕌᒍᒧᑦ.  ᐱᖁᑎᑦ ᐅᖓᑖᓄᕈᔾᔨᔪᑦ ᐊᖏᖅᑕᐅᑐᐃᓐᓇᕆᐊᓖᑦ 
ᐱᓕᕆᐊᖑᖃᑦᑕᖅᑐᓂ.   

11) ᐃᓅᖃᑎᖃᖃᑦᑕᕐᓂᖅ/ᐱᙳᐊᖅᑐᓕᕆᓂᕐᒧᑦ ᐃᑲᔫᑎ ᐃᑲᔪᑎᓄᑦ 
ᐃᓅᖃᑎᖃᖃᑦᑕᕐᓂᖅ/ᐱᙳᐊᖅᑐᓕᕆᓂᕐᒧᑦ ᐃᑲᔫᑎᑦ ᐊᑭᖏᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ 
ᐸᖅᑭᔭᐅᔪᒥᑦ ᑲᒪᒋᔭᐅᑐᐃᓐᓇᕆᐊᓕᒃ:   

a) ᓇᓗᓇᐃᖅᑕᐅᓯᒪᔪᑦ ᐊᓐᓄᕌᑦ ᐊᒻᒪ ᐊᓐᓄᕌᓪᓗᑦᓯᒪᓂᕐᒧᑦ;  
b) ᐃᓯᕈᑎᑦ ᐃᓅᖃᑎᖃᖃᑦᑕᕐᓂᖅ/ᐱᙳᐊᖅᑐᓕᕆᓂᕐᒧᑦ ᑕᑯᓈᒐᒃᓴᖃᖅᑎᓪᓗᒋᑦ/ 

ᑕᑯᒃᓴᐅᖃᑦᑕᖅᑐᑦ ᓯᓚᑖᓂᑦ ᓄᓇᓕᐅᔪᑦ; 
c) ᐊᐅᓪᓚᖅᑐᖃᕌᖓᒥᑦ ᓯᓚᑖᓄᑦ ᓄᓇᕗᑦ 

ᐃᓅᖃᑎᖃᖃᑦᑕᕐᓂᖅ/ᐱᙳᐊᖅᑐᓕᕆᓂᕐᒧᑦ ᐱᓕᕆᐊᖃᖅᑎᑦᑎᔪᖃᖅᑎᓪᓗᒍ;  
d) ᐃᓚᒌᑦ ᐊᐅᓪᓚᖃᑦᑕᖅᑐᑦ ᓯᓚᑖᓄᑦ ᓄᓇᓕᐅᔪᑦ, ᓱᓕᕆᓂᐅᔪᑦ ᐊᓃᕐᓂᕐᒧᓪᓗ; 
e) ᐅᓪᓗᒃᑯᑦ ᐱᓇᓱᐊᕈᓯᐅᓪᓘᓐᓃᑦ ᓄᙳᐊᓂ ᐊᐅᓪᓚᕐᓂᕐᒧᑦ ᓯᓚᑖᓄᑦ 

ᓄᓇᓕᐅᔪᑦ, ᐅᐱᕐᖔᒃᑯᑦ ᓱᕈᓯᕐᓂᑦ ᑲᑎᑎᑦᑎᖃᑦᑕᕐᓂᕐᒧᑦ, ᐃᓕᓐᓂᐊᕐᕕᒻᒥ 
ᐊᑦᑐᓂᓕᓐᓄ ᐊᐅᓪᓚᕐᓂᕐᒧᑦ 

ᐊᖏᓛᖓ $200 ᐊᑐᓂ ᐱᖁᑎᒧ ᑎᑎᕋᖅᑕᐅᓯᒪᔪᑦ ᖁᓛᓂ $1000 ᐊᕐᕌᒍᑕᒫᑦ ᑲᑎᑦᓱᒍ.  
 

12) ᓱᕈᓯᕐᒥᑦ ᐸᖅᑭᔭᐅᔪᖃᖅᑎᓪᓗᒍ ᐃᑲᔫᑎᑦ: ᓱᕈᓯᕐᒥᑦ ᐸᖅᑭᔭᐅᔪᖃᖅᑎᓪᓗᒍ 
ᐃᑲᕐᕋᕆᒐᔪᒃᑕᖓᓂ ᐃᓂᒃᓴᓕᐅᖅᑕᐅᓯᒪᔪᑦ ᐸᖅᑭᔭᐅᑎᓪᓗᒍ ᓱᕈᓯᖅ ᐅᑭᐅᖃᖅᑐᑦ 13−ᓂᑦ 



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  
   ᒪ ᒃ ᐱ ᖅ ᑐ ᒐ ᖅ  15 | 16  

 

ᑐᖔᓂ, ᐅᕝᕙᓘᓐᓃᑦ ᓈᒻᒪᒋᔭᐅᔪᒥᑦ ᐱᔾᔪᑎᖃᖅᑐᑦ ᓱᕈᓯᖅ ᐅᑭᐅᓖᑦ 13-ᒥᑦ 15−ᒧᑦ 
ᐃᓄᑑᔪᓐᓇᖏᑎᓪᓗᒍ ᐊᔾᔨᐅᙱᑦᑐᒥᑦ ᐱᔭᕆᐊᖃᕐᓂᕈᓂ.  ᐃᓄᓕᕆᔨ ᖃᐅᔨᓴᕋᔭᖅᑐᖅ 
ᓱᕈᓯᕐᒥᑦ ᐸᖅᑭᔭᐅᔪᖃᕆᐊᖃᖅᑎᓪᓗᒍ ᐱᔨᑦᑎᖅᑕᐅᔪᓂ ᐊᒻᒪ ᑮᓇᐅᔭᖅᑕᖃᑐᐃᓐᓇᕆᐊᓕᒃ 
ᓱᕈᓯᕐᒧᑦ ᐸᖅᑭᔨᐅᖃᑦᑕᖅᑐᓄᑦ ᑎᒍᙳᐊᖃᖅᑐᖅ ᐃᒪᓐᓇ:  

ᐃ) ᑎᒍᙳᖃᖅᑐᖅ ᐸᐃᕆᔭᑖᕆᐊᖃᖅᑎᓪᓗᒍ ᐃᖅᑲᓇᐃᔭᖅᑎᓪᓗᒍ 
ᐃᓕᓐᓂᐊᖅᑎᓪᓗᒍᓘᓐᓃᑦ ᐃᖅᑲᓇᐃᔮᒥᖕᓄᑦ ᐃᓕᓐᓂᐊᓚᐅᑲᒃᑎᓪᓗᒍ; ᐅᕝᕙᓘᓐᓃᑦ  
ᐱ) ᐋᓐᓂᐊᓲᖅᑎ ᐱᖁᔨᓐᓂᕈᓂ ᓱᕈᓯᖅ ᐸᐃᕆᕕᓕᐊᖅᐸᒡᓗᓂ 
ᓇᓗᓇᐃᖅᑕᐅᓯᒪᒍᓂ ᐊᔾᔨᐅᙱᑦᑐᒥ ᐱᔭᕆᐊᖃᕐᓂᕈᓂ, ᐱᖁᔭᐅᔪᕐᓗ 
ᐃᑲᔪᖅᓱᖅᑕᐅᒃᐸᑦ ᐃᓄᓕᕆᔨᒥ ᐊᒻᒪ ᐃᓂᑖᖅᑎᑦᑎᓂᕐᒧᑦ ᐸᕐᓇᐃᔨᓂ 
ᑲᑎᒪᔨᕋᓛᖏᓐᓂ.  

ᐸᐃᕆᕝᕕᖕᒥᑦ ᐊᖏᖅᑕᐅᓯᒪᒍᓂ ᑲᒪᒋᔭᐅᔪᓐᓇᖁᓗᒍ ᐃᖅᑲᓇᐃᔮᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ/ᐃᖅᑲᓇᐃᔮᒧᑦ ᐃᓕᓐᓂᐊᓚᐅᑲᒃᑎᓪᓗᒍ ᑎᒍᙳᐊᖃᖅᑐᑦ, 
ᐃᓄᓕᕆᔨ ᐱᓯᒪᒐᔭᖅᑐᖅ ᐊᑎᖓ/ᑐᕌᕈᑎᐊ ᐊᒻᒪ ᐅᖄᓚᐅᑎᖓ ᐃᖅᑲᓇᐃᔭᕐᕕᐊᓂ 
ᐃᓕᓐᓂᐊᕐᕕᐊᓂᓘᓐᓃᑦ ᑎᒍᙳᐊᖃᖅᑐᓄᑦ.  
ᓱᕈᓯᖅ ᐸᐃᕆᔭᐅᖏᓐᓇᕆᐊᖃᖅᑎᓪᓗᒍ ᐊᖏᖅᑕᐅᑎᓪᓗᒍ, ᐃᓄᓕᕆᔨ 
ᐱᓕᕆᖃᑎᖃᕋᔭᖅᑐᖅ ᑎᒍᙳᐊᖃᖅᑐᓂ ᐊᑦᑕᕐᓇᖏᓪᓗᓂ ᐃᓂᖓᓂ ᓱᕈᓯᐅᑉ 
ᐊᐅᓚᑕᐅᔪᒥᑦ ᐸᐃᕆᕝᕕᖏᓂᑦ ᐊᐅᓚᑕᐅᔪᒥᒡᓘᓐᓃᑦ ᐊᖏᕐᕋᒥᑦ ᐸᐃᕆᕕᐅᖃᑦᑕᖅᑐᓂ 
ᐊᑲᐅᓂᖅᐹᒥᑦ ᐱᔭᕆᐊᖃᖅᑕᖓᓂ ᓱᕈᓯᐅᑉ ᑎᒍᙳᐊᖃᖅᑐᓂᒡᓗ ᐃᓚᒌᓂ, 
ᐃᓱᒪᒋᔭᐅᔪᓐᓇᖅᑐᓂ ᐊᑭᖏᑦ ᐊᒻᒪ ᓇᓕᐊᑐᐃᓐᓇᖅ ᐃᖏᕐᕋᔾᔪᑎᐅᔪᓐᓇᖅᑐᓂ ᐊᑭᖓ 
ᑐᕌᖓᑐᐃᓐᓇᕆᐊᓕᒃ.   
ᐊᔪᕐᓇᖏᒃᑳᖓᒥᑦ, ᖃᑕᙳᑎᒌᑦ ᐸᖅᑭᔪᓐᓇᖅᑐᑦ ᑕᐃᓱᒥᖓᑦᑕᐃᓐᓇᖅ ᐸᐃᕆᕕᐊᓂ.  
ᑎᒍᙳᐊᖅᑐᑦ ᓇᖕᒥᓂᖅ ᕿᑐᕐᖓᖓ(ᖏᑦ) ᐸᐃᕆᔭᐅᖃᑦᑕᖅᐸᒌᕈᓂ ᐊᐅᓚᑕᐅᖏᑦᑐᒥᑦ 
ᐸᐃᕆᕕᖕᒧᑦ ᐊᒻᒪ ᑎᒍᙳᐊᖃᖅᑐᑦ ᕿᑐᖓᓕᒫᖏᑦ ᐸᐃᕆᔭᐅᔪᐃᓐᓇᐅᒍᑦ, ᐅᕝᕙᓘᓐᓃᑦ 
ᐃᓂᒃᓴᖅᑕᖃᖏᑉᐸᑦ ᐊᐅᓚᑦᑎᔨᐅᔪᓂ ᐸᐃᕆᕕᓪᓗᑖᕐᒥᑦ ᐊᐅᓚᑕᐅᔪᒥᓘᓐᓃᑦ 
ᐊᖏᕋᕆᔭᐅᔪᒥᑦ ᐸᐃᕆᔪᖃᖅᑎᓪᓗᒍ, ᐊᖏᕐᕋᕆᔭᐅᔪᒥᑦ ᐸᐃᕆᔪᖃᑐᐃᓐᓇᕆᐊᓕᒃ.  
ᑎᒍᐊᙳᐊᖃᖅᑐᑦ ᐊᕐᕌᒧᓪᓗᐊᖅ ᖃᐅᔨᒪᔭᐅᓐᓂᖏᒃᑯᓂ ᐸᐃᕆᔨᒋᔭᐅᔪᒪᔪᖅ, ᒪᕐᕉᖕᓂᑦ 
ᓇᓗᓇᐃᖅᓯᒪᔨᖃᕆᐊᓕᒃ ᐃᓚᒋᖏᑕᒥᓂ ᐸᐃᕆᔨᐅᓇᓱᒃᑯᓐᓂ ᐊᕐᕌᒍᒧᑦ 
ᖃᐅᔨᓴᖅᑕᐅᔪᓐᓇᕐᓗᓂ, ᒪᓕᒡᓗᒍ ᐅᑭᐅᖓᓂ, ᐱᓇᔪᖕᓂᖓᓂ, ᑲᒪᒐᔭᕈᓂ ᓱᕈᓯᐅᑉ 
ᐱᔭᕆᐊᖃᖅᑕᖏᓐᓂ ᐸᐃᕆᑦᑎᐊᕐᓂᐊᕐᓗᓂᓗ.  
  



 
                                                                  ᐃᓄᓕᕆᔨᒃᑯᑦ  

ᑎᒍᙳᐊᖃᖅᑐᑦ ᐊᔾᔨᐅᙱᑐᓂ ᐱᔪᓐᓇᖅᑎᑕᐅᔪᓐᓇᕐᓂᖏᑦ 
 

 

ᐊ ᑐ ᓕ ᕐ ᕕ ᒃ ᓴ ᖓ ᑕ  ᐅ ᓪ ᓗᖓ :  

ᐊ ᑐ ᕈ ᓐ ᓇ ᐃ ᓪ ᓕ ᑎ ᑕ ᐅ ᓇ ᔭ ᕐ ᓂ ᖓ ᑕ  ᐅ ᓪ ᓗᖓ :  

